
〈之責望。諮詢謀度。更寄西南之顧憂。臨遣以來。回皇自失。厥惟蜀道。最逺君門。號名雖重於中權。體統似乖於本㫖。圖於無事。既常掣肘而難為。慮〉

〈及未然。不亦寒心而可畏矧狂凶之新定。復賑捄之急先。諒非有威風知大體之人。豈稱命將帥衛中國之意。若為勉竭。不負吹嘘。兹盖伏遇某官。〉

〈文武憲邦。忠嘉錫帝。主盟公論。推轂群才。不遣千慮一得之愚。謂堪五屬十連之用。諗于淵聽。加此誤思某。敢不率義而行。量力所至或容隻手少〉

〈禆天地之全功。仰恃寸心。素辱廟堂之異奬過此以徃。未知所裁。慕容彦逢摛文堂集謝小官狀右某。載驅長道。已及近封。辱枉華緘。良欽厚意。〉

〈謝本路監司書狀。右某。鄉風有素。承教未緣。兹假守符。獲遂親依之幸。遥瞻使節。敢伸祝頌之誠。恭惟某官。宇量恢崇。猷為宏逺。夙楊賢業。𡩻〉

〈結主知。凛然髙世之規。車爾佐時之望。百城策刺。共瞻原隰之華。三節遄歸别迓絲綸之寵。某。尚遲覯止。輙叙願言。伏冀仁慈。時垂照察鄉風有素〉

〈承教未緣。拜違已乆。馳仰增榮。洪造監洲集謝人投所業狀比辱光臨。寵詒雅製抽琴命操。詎知山水之音下筆成章有靦瓊。琚之報〉

